
	1.ՀՀ ֆինանսների նախարարություն
	08․07․2025թ․

	
	N 01/9/15481-2025

	Ձեր 27.06.2025թ․ N ԴԽ//21826-2025 գրությամբ ներկայացված՝ «Անշարժ գույք ամրացնելու մասին» ՀՀ կառավարության որոշման նախագծի վերաբերյալ հայտնում ենք, որ առարկություններ չունենք:
Միաժամանակ, առաջարկում ենք Նախագծի 1-ին կետում նշել ՀՀ ՏԿԵՆ պետական գույքի կառավարման կոմիտեին ամրացվող հողամասի արժեքը:

	Ընդունվել է, կատարվել է համապատասխան լրացում։

	2. ՀՀ Կադաստրի կոմիտե
	04.07.2025թ.

	
	N ՍԹ/12889-2025

	   Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի հունիսի 27-ի N ԴԽ//21826-2025 գրությունը՝ «Անշարժ գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 1-ին կետում նշված քաղաք Երևան, Նորք-Մարաշ,
Գ. Հովսեփյան փողոց հարող տարածք հասցեում գտնվող 01-009-0090-0239 կադաստրային ծածկագրով, բնակավայրերի նպատակային նշանակության, այլ հողերի գործառնական նշանակության, 1.773 հա մակերեսով հողամասի անշարժ գույքի նկատմամբ իրավունքների պետական գրանցման N 20062025-01-0184 վկայական) կադաստրային գործում առկա Կադաստրի կոմիտեի 2025 թվականի հունիսի 20-ի Գույքի առանձին որակական քանակական բնութագրերի և դրա նկատմամբ առանձին իրավունքների (սահմանափակումների) վերաբերյալ
N ԱՏ-20062025-01-0638 տեղեկանքով ՀՀ գլխավոր դատախազությանը տեղեկացվել է, որ «քարտեզում գույքը տեղադրված է մոտավոր ճշտությամբ: Ըստ
ՀՀ կառավարության 2009 թվականի դեկտեմբերի 24-ի N 1517-Ն որոշման` հողամասի նպատակային նշանակությունը բնակավայրերի է, իսկ գործառնական նշանակությունը՝ այլ հողերի: Գույքի նկատմամբ որևէ հիմքով իրավունքի նոր պետական գրանցում կկատարվի գույքի հասցեն ՀՀ կառավարության 2005 թվականի դեկտեմբերի 29-ի N 2387-Ն որոշման հասցեավորման կարգի պահանջներին համապատասխանեցնելու դեպքում»:
   Հաշվի առնելով վերոգրյալը՝ 01-009-0090-0239 կադաստրային ծածկագրով հողամասը կադաստրային քարտեզում ճշգրիտ տեղադրելու նպատակով առաջարկում ենք հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասերի հատակագիծ՝ հաստատված համայնքի ղեկավարի կողմից, միաժամանակ վերոնշյալ հասցեում գտնվող անշարժ գույքի հասցեն համապատասխանեցնելով ՀՀ կառավարության 2005 թվականի դեկտեմբերի 29-ի N 2387-Ն որոշման պահանջներին:


	Ընդունվել է ի գիտություն։ ՀՀ շրջակա միջավայրի նախարարությանը ամրացվելուց հետո կիրականացվի համապատասխան գործընթաց։

	             3․ ՀՀ գլխավոր դատախազություն
	03․07․2025թ․

	[bookmark: _Hlk173245662]
	N 02/20․5/14356-2025

	Ի պատասխան ՀՀ տարածքային կառավարման և
ենթակառուցվածքների նախարարությունից ստացված
2025 թվականի հունիսի 27-ի թիվ ԴԽ//21826-2025 գրության՝


«Անշարժ գույք ամրացնելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:



	Ընդունվել է ի գիտություն: 
 

	4․ ՀՀ շրջակա միջավայրի նախարարություն
	04․07․2025թ․

	
	N 1/31․5/7539-2025

	      Համաձայն 2002 թվականի հուլիսի 25-ի «Հայանտառ» պետական ոչ առևտրային կազմակերպություն ստեղծելու մասին ՀՀ կառավարության N1054-Ն որոշման դ) ենթակետի՝ «Հայանտառ» պետական ոչ առևտրային կազմակերպությանն անհատույց օգտագործման իրավունքով ամրացվում են վերակազմակերպված «Հայանտառ» փակ բաժնետիրական ընկերության տնօրինության` Հայաստանի Հանրապետության անտառային ֆոնդի 369377 հեկտար տարածքը` ըստ անտառաշինական նախագծերի:
 Ըստ անշարժ գույքի նկատմամբ իրավունքների պետական գրանցման N262025-01-0285 վկայականի՝ Հայաստանի Հանրապետության սեփականությունը հանդիսացող Երևան քաղաքի, Նորք-Մարաշ Գ.Հովսեփյան փողոցի հեռուստաաշտարակին հարող տարածք հասցեում գտնվող 1,72 հա մակերեսով (կադաստրային ծածկագիր՝ 01-009-0090-0277) հողամասի նպատակային նշանակությունը՝ անտառային, գործառնական նշանակությունը կամ հողատեսքը՝ անտառ նշանակության հողամասի կատեգորիա է։
      Կառավարության 2021 թվականի ապրիլի 22-ի «Փարիզյան համաձայնագրի ներքո Հայաստանի Հանրապետության 2021-2030 թվականների ազգային մակարդակով սահմանված գործողությունները հաստատելու մասին» N610-Լ որոշման «Պլանավորման գործընթացներ» գլխի «Իրականացման ծրագրերը» բաժնում ամրագրված է՝ «Անտառի նոր ազգային ծրագրի ընդունմամբ նախատեսվում է անտառածածկի ավելացում՝ Հայաստանի տարածքի 12,9 %-ի չափով մինչև 2030 թվականը․․․։», ինչը կազմում է 384 100 հա տարածք։ Հայաստանի Հանրապետության տարածքի 11․2 %-ը ըստ 1993 թվականի վերջին հաշվառման տվյալի, ինչը կազմում է 334 100 հա: Ստացվում է, որ առաջիկա 7 տարիների ընթացքում հարկավոր է կատարել 50000 հա անտառածածկ տարածքի ավելացում՝ յուրաքանչյուր տարի՝ մոտավորապես 9000 հա անտառապատման աշխատանքների իրականացմամբ։
   Շրջակա միջավայրի նախարարի 2024 թվականի սեպտեմբերի 18-ի N380-Լ հրամանով հաստատված հավելվածում վերոնշյալ տարածքն արդեն իսկ հաշվառվել է «Հայանտառ» ՊՈԱԿ-ի «Հրազդանի անտառտնտեսություն» մասնաճյուղի հողային հաշվեկշռում։
   Հիմք ընդունելով  վերոգրյալը՝ առաջարկում եմ Հայաստանի Հանրապետության սեփականությունը հանդիսացող Երևան քաղաքի, Նորք-Մարաշ Գ.Հովսեփյան փողոցի հեռուստաաշտարակին հարող տարածք հասցեում գտնվող 1,72 հա մակերեսով (կադաստրային ծածկագիր՝ 01-009-0090-0277)  հողամասն ամրացնել Հայաստանի Հանրապետության շրջակա միջավայրի  նախարարության «Հայանտառ» պետական ոչ առևտրային կազմակերպությանը։ 

	Ընդունվել է, կատարվել է համապատասխան փոփոխություն։

	5․ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	18․07․2025թ․

	Ներկայացված նախագծի 1-ին կետով սահմանված գույքը ՀՀ շրջակա միջավայրի նախարարությանը ամրացնելու վերաբերյալ դրույթը ամրագրելու համար նախագծի նախաբանում անհրաժեշտ է հղում կատարել նաև «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասին և «Պետական գույքի կառավարման մասին» ՀՀ օրենքի 6-րդ հոդվածի 1-ին մասի 1-ին կետին
	Ընդունվել է, կատարվել է համապատասխան փոփոխություն։






